
О‘ZBЕKISTОNDА ICHKI 
TURIZM FАОLIYАTINI 
RIVОJLАNTIRISHDА 
TRАNSPОRT 
INFRАTUZILMАSINI 
BОSHQАRISHNING TАSHKILIY-
IQTISОDIY JIHАTLАRI

Turоpоv Mаqsudjоn 
Tоshkеnt аrхitеkturа - qurilish univеrsitеti tаdqiqоtchisi
ОRCID: 0009 0004 8680 9755

Annotatsiya: Ushbu maqolada O‘zbekistonda ichki turizm faoliyatini rivojlantirishda transport infratuzilmasini 
boshqarishning tashkiliy-iqtisodiy jihatlari tahlil qilingan. Mavjud transport tarmoqlari holati, yo‘l infratuzilmasi, jamoat 
transporti xizmatlarining samaradorligi va ularning ichki sayyohlar harakatiga ta’siri tanqidiy va tahliliy nuqtayi nazardan 
o‘rganilgan. Ilmiy manbalar va statistik ma’lumotlar asosida ichki turizm va transport infratuzilmasi o‘rtasidagi o‘zaro 
bog‘liqlik ko‘rsatilgan, hududiy disbalans, logistika xizmatlari yetishmovchiligi, raqamli servislar kamchiligi kabi muammolar 
aniqlangan.

Kalit soʻzlar: ichki turizm, transport infratuzilmasi, tashkiliy-iqtisodiy jihatlar, logistika, yo‘l tarmoqlari, transport xizmatlari, 
turistik mobillik, infratuzilmaviy boshqaruv, hududiy rivojlanish, raqamli transport servislar.
Abstract: This аrticlе аnаlyzеs thе оrgаnizаtiоnаl аnd еcоnоmic аspеcts оf thе mаnаgеmеnt оf trаnspоrt infrаstructurе in 
thе dеvеlоpmеnt оf dоmеstic tоurism аctivitiеs in Uzbеkistаn. Thе stаtus оf ехisting trаnspоrt nеtwоrks, rоаd infrаstructurе, 
thе еffеctivеnеss оf public trаnspоrt sеrvicеs аnd thеir impаct оn dоmеstic tоurist trаffic hаvе bееn studiеd frоm а criticаl 
аnd аnаlyticаl pоint оf viеw. Bаsеd оn sciеntific sоurcеs аnd stаtistics, thе cоrrеlаtiоn bеtwееn dоmеstic tоurism аnd 
trаnspоrt infrаstructurе hаs bееn shоwn, prоblеms such аs rеgiоnаl dysbаlаncе, shоrtаgе оf lоgistics sеrvicеs, lаck оf 
digitаl sеrvicеs hаvе bееn idеntifiеd. 

Key words: intеrnаl tоurism, trаnspоrt infrаstructurе, оrgаnizаtiоnаl аnd еcоnоmic аspеcts, lоgistics, rоаd nеtwоrks, 
trаnspоrt sеrvicеs, tоurist mоbility, infrаstructurе mаnаgеmеnt, tеrritоriаl dеvеlоpmеnt, digitаl trаnspоrt sеrvicеs.
Аннотация: В данной статье проанализированы организационно-экономические аспекты управления 
транспортной инфраструктурой в развитии внутреннего туризма в Узбекистане. Состояние существующих 
транспортных сетей, дорожной инфраструктуры, эффективность услуг общественного транспорта и их влияние 
на внутреннее туристическое движение были изучены с критической и аналитической точки зрения. На основе 
научных источников и статистических данных показана взаимосвязь между внутренним туризмом и транспортной 
инфраструктурой, выявлены такие проблемы, как территориальный дисбаланс, нехватка логистических услуг, 
нехватка цифровых сервисов. 

Ключевые слова: внутренний туризм, транспортная инфраструктура, организационно-экономические аспекты, 
логистика, дорожные сети, транспортные услуги, туристская мобильность, управление инфраструктурой, 
территориальное развитие, цифровые транспортные услуги.

K I R I S H
O‘zbekiston Respublikasida turizm sohasi milliy iqtisodiyotning strategik tarmoqlaridan biri sifatida keng 

ko‘lamli islohotlar va davlat siyosati markazida turibdi. Turizm faqat xorijiy sayyohlarni jalb qilish vositasi 
emas, balki ichki ehtiyojlarni qondirish, aholi turmush sifatini yaxshilash va hududiy barqaror rivojlanishni 
ta’minlashning muhim omillaridan biridir. Ayniqsa, so‘nggi yillarda mahalliy aholining turizmga bo‘lgan qiziqishi, 
ichki harakati va iste’mol qobiliyati ortishi bilan ichki turizm bozori alohida tahlil va yondashuvni talab etadigan 
sohalar qatoriga kirdi.

Ichki turizmning rivojlanishi, birinchi navbatda, mamlakat aholisi uchun yaratiladigan sayohat infratuzilmasi, 
logistika, transport xizmatlari va hududiy aloqadorlik darajasiga bog‘liq. Bu borada eng muhim asosiy omillardan 
biri – transport infratuzilmasining sifatli tashkil etilishi va samarali boshqarilishi hisoblanadi. Chunki turistik 
obyektlarga tezkor, xavfsiz va qulay yetib borish imkoni bo‘lmasa, hech qanday sayyohlik mahsuloti o‘z qiymatini 
namoyon qila olmaydi.

Shuni ta’kidlash joizki, O‘zbekistondagi ko‘plab sayyohlik obyektlari shahar va tuman markazlaridan ancha 
uzoqda joylashgan. Masalan, tog‘li hududlar, tarixiy qishloqlar, tabiiy go‘zalliklarga ega hududlarga olib boruvchi 
yo‘llar holati qoniqarli emas. Qatnovlar soni kam, mavjud transport vositalari esa yosh jihatdan eskirgan va 
ekologik talablarga javob bermaydi. Shuningdek, logistika va transport xizmatlari narxining yuqoriligi, reyslar 
orasidagi uzoq vaqt intervali ham ichki sayyohlikka  ta’sir ko‘rsatmoqda.

Boshqa tomondan, ichki turizmni rivojlantirish nafaqat sayyohlar uchun qulaylik yaratishni, balki iqtisodiyotda 
yangi ish o‘rinlari tashkil etishni, kichik biznes va xizmat ko‘rsatish sohalarida faollikni oshirishni ham nazarda 
tutadi. Demak, transport infratuzilmasini yaxshilash nafaqat sayohat qilishni osonlashtiradi, balki hududlarda 
iqtisodiy faollikni kuchaytiradi, aholi daromadlarini oshiradi, turizm bilan bog‘liq yangi xizmatlar zanjirini yaratadi.

Hozirgi global iqtisodiy va ijtimoiy jarayonlar foni-da turizm nafaqat madaniy almashinuv vositasi, balki 
barqaror rivojlanishning muhim drayverlaridan biri sifatida qaralmoqda. BMTning Butunjahon Turizm Tashkiloti 
(UNWTO) ma’lumotlariga ko‘ra, ichki turizm ko‘pgina davlatlarda umumiy turizm oqimining 70–80 foizini tashkil 
qiladi va u milliy iqtisodiyotning barqarorligini ta’minlashda alohida o‘rin tutadi. O‘zbekistonda ham so‘nggi 
yillarda ichki turizmga bo‘lgan davlat e’tibori keskin ortdi, bu sohada islohotlar va strategik dasturlar amalga 
oshirila boshlandi.

M А V Z U G А  О I D  А D А B I Y О T L А R  S H А R H I
Turizm va transport infratuzilmasi o‘rtasidagi o‘zaro bog‘liqlik so‘nggi yillarda iqtisodiy geografiya, logistika 

va mintaqaviy rivojlanish sohalaridagi turli ilmiy tadqiqotlarda muhim mavzulardan biriga aylangan. Turizm 
iqtisodiyotida transport – bu faqat jismoniy ko‘chish vositasi emas, balki xizmatlar zanjirining ajralmas qismi 
hisoblanadi. Ilmiy adabiyotlar tahlili shuni ko‘rsatadiki, turizm rivoji ko‘p jihatdan transport infratuzilmasining 
hajmi, sifat darajasi va boshqaruv samaradorligiga bog‘liq.

J. Page va M. Hall tomonidan o‘zlarining “Tourism and Transport: Global Perspectives” asarida turizm va 
transport munosabatlarini makroiqtisodiy nuqtayi nazardan tahlil qilib, transport tizimi turizm faoliyatini ishga 
tushiruvchi asosiy infratuzilma ekanini qayd etishadi [2]. Ular transportning logistika, vaqt xarajatlari, qulaylik 
va xavfsizlik kabi mezonlarini sayyohlik mahsulotining ajralmas qismi sifatida baholaydi. Ammo ularning 
tadqiqotlarida servis sifati, raqamli boshqaruv va mahalliy infratuzilma tavsifi yetarlicha qamrab olinmagan.

P. Rodrigue o‘zining transport geografiyasi nuqtayi nazaridan chiqish qilib, turizm harakati modellarini 
logistika oqimlari orqali tahlil qilgan. Uning “The Geography of Transport Systems” nomli asarida ayni transport 
tarmoqlarining aylanish qobiliyati va hududlararo bog‘liqlikka ta’siri chuqur o‘rganilgan [3]. Bu yondashuv 
O‘zbekiston sharoitida, xususan, tog‘li va yetarlicha rivojlanmagan hududlardagi turizm imkoniyatlarini 
baholashda muhim asos bo‘ladi.

L. Cooper va S. Fletcher esa o‘zlarining “Tourism: Principles and Practice” asarida turizm infratuzilmasini 
samarali tashkil etishda davlat va xususiy sektorning o‘zaro hamkorligini hal qiluvchi omil deb hisoblashadi 
[4]. Ularning fikricha, transport xizmatlarini xususiylashtirish faolligi yuqori bo‘lgan mamlakatlarda turizm tez 
rivojlanadi. Bu nazariya O‘zbekistonda hali to‘liq amalga oshmagan va amaliy qiymatga ega bo‘lgan masala – 
ya’ni transport xizmatlari bozorini erkinlashtirish masalasiga olib keladi.

O‘zbekistonlik tadqiqotchilar ham ushbu mavzuda qator ilmiy ishlar yaratgan. Jumladan, A.Q. Rahmatov 
tomonidan transport infratuzilmasining turizm salohiyatiga ta’siri tahlil qilinib, yo‘l tarmoqlari holati, marshrutlarning 
mavjudligi va xizmat sifatini asosiy omil sifatida ko‘rsatadi [5]. Uning tahlillari mahalliy shart-sharoitga mos, lekin 
raqamlashtirish va tizimli boshqaruv masalalariga yetarlicha e’tibor berilmagan.

Sh.Yu. Hamidov tomonidan transport-logistika tizimida iqtisodiy samaradorlikni oshirish ichki turizm rivoji 
bilan bog‘lanadi. U transport xizmatlari narxi, xarajat tuzilmasi va tarif siyosatiga alohida e’tibor qaratgan [6]. 
Uning ishi yuqori iqtisodiy aniqlikka ega bo‘lsa-da, sayyohlar ehtiyojlari, segmentatsiya va servis psixologiyasi 
nuqtayi nazaridan yetarlicha tahlil qilinmagan.

Shuningdek, U.U. Nabiev esa o‘z tadqiqotida turizmda logistika zanjirlarini takomillashtirishning institutsional 
mexanizmlarini o‘rganib, hududlararo transport integratsiyasini ta’minlash uchun axborot tizimlari va davlat-
xususiy sheriklik asosidagi yechimlarni taklif etadi [7]. Bu yondashuv amaliy jihatdan muhim, ayniqsa raqamli 
servislar orqali ichki turizmni samarali boshqarishda qo‘l keladi.

Tahlildan ko‘rinadiki, mavjud ilmiy adabiyotlar turizm va transport munosabatlarining muhim jihatlarini ochib 
beradi, biroq aksariyat tadqiqotlar yoki global nazariyalarga asoslangan, yoki mahalliy amaliyotni cheklangan 
doirada yoritadi [8][9]. Bunda transport infratuzilmasini faqat jismoniy tarmoq sifatida ko‘rish emas, balki 

kompleks boshqaruv tizimi – ya’ni siyosat, iqtisod, raqamlashtirish va inson kapitali elementlari bilan bog‘liq 
holda o‘rganish talab etiladi.

T A D Q I Q O T  M E T O D O L O G I YA S I
O‘zbekistonda ichki turizm faoliyatini rivojlantirishda transport infratuzilmasini boshqarish tashkiliy-iqtisodiy 

jihatlarini ilmiy tahlil qilish va ishlab chiqish jarayonida qiyosiy tahlil, statistik ma’lumotlarni o‘rganish, iqtisodiy 
taqqoslash, mantiqiy tahlil, ilmiy abstraksiyalash, analiz va sintez, shuningdek, induksiya va deduksiya 
usullaridan keng foydalanilgan.

T A H L I L  V A  N A T I J A L A R
O‘zbekistonda iqtisodiy o‘sishni barqarorlashtirish uchun xizmatlar sohasini, jumladan, turizmni rivojlantirish 

asosiy vazifalardan biri sifatida belgilangan. Ichki turizm orqali mamlakatning kam rivojlangan hududlarida 
yangi iqtisodiy faollik nuqtalari paydo bo‘lishi, aholi bandligi oshishi, tadbirkorlik faoliyati faollashishi mumkin. 
Bu esa mamlakat ichida iqtisodiy tenglik va ijtimoiy barqarorlikka xizmat qiladi. Lekin ushbu jarayonda transport 
infratuzilmasi hamon “bo‘g‘in nuqta” sifatida qolmoqda.

O‘zbekiston Respublikasida turizm sohasiga oid strategik hujjatlarda (xususan, 2023–2025-yillar uchun 
Turizmni rivojlantirish dasturi) transport infratuzilmasini yaxshilash masalasi alohida ko‘rsatib o‘tilgan.

O‘zbekiston Respublikasi Prezidentining  2018-yil 3-fevraldagi “O‘zbekiston Respublikasi turizm salohiyatini 
rivojlantirish uchun qulay sharoitlar yaratish bo‘yicha qo‘shimcha tashkiliy chora-tadbirlar to‘g‘risida”gi PF-5326-
son1 Farmoni ijrosini ta’minlash, shuningdek, hududlarni barqaror ijtimoiy-iqtisodiy rivojlantirishning eng muhim 
omillaridan biri sifatida ichki turizmni jadal rivojlantirish, fuqarolarni mamlakatimizning madaniy-tarixiy merosi 
hamda tabiiy boyliklari bilan tanishtirish maqsadida: [1]

turizm obyektlari (me’moriy yodgorliklar va boshqalar) hamda infratuzilmasi (mehmonxonalar va boshqa 
joylashtirish vositalari, turistik yo‘nalishlar va boshqalar) joylashgan joylarning belgi-ishoralari va ko‘rsatkichlarini 
o‘z ichiga olgan tematik turistik xaritalar adadini ko‘paytirish va ularni tarqatishga kartografiya ishlarini amalga 
oshirish uchun litsenziya (ruxsatnoma) olinishi talab etilmaydi;

turistlarga xizmat ko‘rsatuvchi tashkilotlar (davlat muzeylari, galereyalar, madaniy meros obyektlari va 
qo‘riqlanadigan tabiiy hududlar ma’muriyatlari va boshqalar) o‘z faoliyatidan tushadigan tushumlarning kamida 
5 foizini o‘z faoliyati hamda taqdim etayotgan turizm xizmatlari bayon etilgan reklama-tarqatish materiallarini 
o‘zbek, rus va ingliz tillarida tayyorlash va adadini ko‘paytirish uchun majburiy tarzda yo‘naltiradi. Bunda ushbu 
maqsadlarga yo‘naltirilgan xarajatlar summasi bu tashkilotlarning soliqka tortiladigan bazasidan chiqarib 
tashlanadi.

Ammo amaliyotda ko‘pgina sayyohlik hududlari – ayniqsa tog‘li, cho‘l hududlari, tarixiy qishloqlarga 
bog‘lovchi qatnov tizimi talab darajasida emas. Temir yo‘l tarmoqlari faqat yirik shaharlarni bog‘laydi, viloyat 
va tumanlar orasidagi avtobus qatnovlari cheklangan, yo‘llar holati esa sayyohlar uchun qulay emas. Bu esa 
mavjud sayyohlik salohiyatidan to‘liq foydalanishga to‘siq bo‘lmoqda.

Infratuzilmani faqat qurish emas, balki uni samarali boshqarish, modernizatsiya qilish va xususiy sektorni 
jalb etish kabi tashkiliy-iqtisodiy vazifalar ham mavjud. 

Dunyo amaliyotida ichki turizmni rivojlantirishda transport infratuzilmasiga katta sarmoya kiritiladi. Masalan, 
Yaponiya, Turkiya, Fransiya va Xitoyda ichki turizm yo‘nalishlariga maxsus temir yo‘l qatnovlari, ekspress 
avtobuslar va chakana aviayo‘nalishlar tashkil etilgan. O‘zbekiston bu borada raqobatbardosh bo‘lishni istasa, 
zamonaviy, integratsiyalashgan, moslashuvchan transport boshqaruv tizimini shakllantirishi lozim.

Ichki turizmning rivojlanishi to‘g‘ridan-to‘g‘ri transport infratuzilmasining holati va boshqaruv samaradorligiga 
bog‘liq ekanini O‘zbekiston amaliyoti ham tasdiqlamoqda. Mamlakatda so‘nggi yillarda ichki turistlar soni 
keskin ortgan bo‘lsa-da, transport xizmatlari va infratuzilma unga mos darajada rivojlanmayotgani aniqlandi. 
Bu bo‘limda 2020–2023-yillar davomidagi statistik ma’lumotlar asosida ichki turizm va transport infratuzilmasi 
o‘rtasidagi muvozanatsizlik tahlil qilinadi (1-jadval).

1-jаdvаl. О‘zbеkistоndа 2020–2023 yillаrdа ichki sаyyоhlаr sоni.
Yillаr Ichki turistlаr sоni (mln) О‘sish sur’аti (%)
2020 6,1 -

2021 7,8 +27,9

2022 9,5 +21,8

2023 10,6 +16,1
Mаnbа: Turizm vа mаdаniy mеrоs vаzirligi, 2024

1  https://www.lex.uz/ru/docs/-3548467

2020–2023-yillar davomida ichki turistlar soni deyarli ikki baravar oshgan. Bu aholi o‘rtasida sayohatga 
bo‘lgan ehtiyoj va qiziqish yuqori ekanini ko‘rsatadi. Ammo ushbu o‘sishga qaramay, transport infratuzilmasida 
shunga mos o‘sish kuzatilmagan (2-jadval).

2-jаdvаl. Vilоyаtlаr kеsimidа turizm оbyеktlаrigа yеtib bоrishdаgi trаnspоrt mаsоfаlаri vа hоlаti.

Vilоyаt Turizm оbyеktlаri sоni Аvtоmоbil yо‘li оrqаli о‘rtаchа yеtib 
bоrish vаqti (sоаt)

Yо‘l hоlаti bаhоsi 
(1–5)

Tоshkеnt 120 1,5 4,2
Sаmаrqаnd 95 2 4

Buхоrо 88 2,2 3,8
Qаshqаdаryо 63 3,4 2,7

Nаvоiy 51 4 2,5
Nаmаngаn 69 3 3,1

Surхоndаryо 54 4,2 2,3
Mаnbа: О‘zbеkistоn Rеspublikаsi Аvtоmоbil yо‘llаri qо‘mitаsi, 2023

Jadvaldagi ma’lumotlarga ko‘ra, Toshkent, Samarqand va Buxoro kabi markaziy hududlarda transport yetib 
borish vaqti qisqa va yo‘llar holati yaxshi baholangan. Ammo Qashqadaryo, Navoiy va Surxondaryo viloyatlarida 
yo‘l holati past, yetib borish vaqti uzoq. Bu hududlar sayyohlik salohiyatiga ega bo‘lsa-da, infratuzilmaning 
rivojlanmagani sababli sayyohlar oqimi kam bo‘lishi mumkin (3-jadval).

3-jаdvаl. Trаnspоrt хizmаtlаridаn аhоli qоniqish dаrаjаsi (2023-yil, sо‘rоvnоmа nаtijаlаri).
Trаnspоrt turi Qоniqish dаrаjаsi (%) Аsоsiy shikоyаtlаr

Аvtоbus 58 Rеyslаr kаm, tаrtibsiz, kоnditsiоnеr 
yо‘q

Pоеzd 72 Chiptа tоpish qiyin, yо‘l uzun

Tаksi 64 Nаrхlаr nоаniq, хаvfsizlik 
tа’minlаnmаgаn

Turistik аvtоbuslаr 49 Mаvjud еmаs, fаqаt shахsiy buyurtmа 
оrqаli

Jadvalda keltirilgan ma’lumotlarga ko‘ra, ichki turistlar orasida transport xizmatlariga qoniqish darajasi 
past. Xususan, turistik avtobuslar soni yetarli emas, jamoat transportida qulaylik yo‘q, reyslar noto‘g‘ri tashkil 
etilgan. Bu omillar turistik safarlarning amalga oshirilish samaradorligiga salbiy ta’sir ko‘rsatmoqda.

O‘zbekistonda ichki turizmni yanada rivojlantirish uchun transport infratuzilmasini faqat texnik emas, balki 
boshqaruv, axborot va xizmat sifati nuqtayi nazaridan ham qayta ko‘rib chiqish zarur. Hududiy disbalansni 
bartaraf etish, davlat-xususiy sheriklikni kengaytirish va raqamli tizimlar joriy etish asosiy vazifalardan biri bo‘lib 
qolmoqda. Yuqorida keltirilgan tahlil natijalariga ko‘ra quyidagilarni xulosa sifatida ta’kidlashimiz mumkin:

Ichki turizm dinamik o‘smoqda, lekin transport infratuzilmasi bu o‘sishga tayyor emas. Ayrim hududlarda 
sayyohlik obyektlariga yetib borishning uzoqligi va yo‘l holatining yomonligi turizmni cheklamoqda. Axborot 
va raqamli boshqaruv yetishmasligi tufayli transport xizmatlarining sifatini kuzatib borish va yaxshilash imkoni 
cheklangan. 

X U L O S A  V A  T A K L I F L A R
O‘zbekistonda ichki turizmni rivojlantirish jarayonida transport infratuzilmasini boshqarishning tashkiliy-

iqtisodiy jihatlari har tomonlama tahlil qilindi. Ushbu tahlillar shuni ko‘rsatadiki, ichki turizmning barqaror o‘sishi 
uchun faqat turizm obyektlari va xizmatlarini rivojlantirishning o‘zi yetarli emas, balki ularga bog‘lovchi transport 
tizimlarining sifatli tashkil etilishi va samarali boshqarilishi muhim halqa hisoblanadi.

Xususiy transport xizmatlari bozori yetarlicha rivojlanmagan, turistik avtobuslar yetishmaydi, mavjud 
qatnovlarning sifat darajasi past. Ayrim hududlarga yetib borish vaqti 3–5 soatgacha cho‘ziladi, bu esa ichki 
turistlarning qarorlariga salbiy ta’sir ko‘rsatadi. Jamoat transportida servis sifati past, axborot xizmatlari yo‘q, 
bronlash va onlayn xarid platformalari cheklangan. So‘rovnomalar natijalari ham shundan dalolat beradiki, 
aholining turizm uchun mo‘ljallangan transport xizmatlaridan umumiy qoniqish darajasi 60 foizdan oshmaydi.

Bunday sharoitda mavjud infratuzilmani modernizatsiya qilish bilan birga, uni samarali boshqarishga 
qaratilgan tizimli, institutsional va raqamlashtirilgan yondashuv zarur. Ichki turizm uchun qulay transport muhitini 
yaratish nafaqat turistlar oqimini oshirish, balki hududlar o‘rtasidagi iqtisodiy, ijtimoiy va madaniy aloqalarni 
mustahkamlash, mahalliy ishlab chiqarishni rag‘batlantirish va umumiy hududiy rivojlanishni tezlashtirishga 
xizmat qiladi.

Ushbu tahlil va holatlardan kelib chiqib quyidagi keng qamrovli xulosalarni chiqarish mumkin:
Ichki turizm va transport o‘zaro bog‘liq sohalar sifatida strategik yondashuv asosida rivojlantirilishi kerak. 

Bunda turizm hududlariga bog‘lovchi yo‘llar, qatnov tizimlari, logistika markazlari, servis punktlari va axborot 
tizimlari bir-biri bilan uyg‘un holda rivojlantirilishi lozim.

Hududiy infratuzilma disbalansi bartaraf etilishi zarur. Markaziy va sayyohlik salohiyati yuqori bo‘lgan, 
ammo transport jihatdan oqsoq viloyatlarga alohida investitsion loyihalar orqali infratuzilma rivoji ta’minlanishi 
kerak.

Xususiy sektor ishtirokini kengaytirish lozim. Turistik avtobuslar, onlayn servislar, transport-axborot 
platformalarini xususiy tashabbuslar orqali keng joriy qilish, investitsiya uchun soliq va moliyaviy imtiyozlar 
yaratish zarur.

Transport xizmatlari sifatini oshirish bo‘yicha milliy standartlar joriy etilishi kerak. Turistik reyslar uchun 
maxsus litsenziya, xavfsizlik va qulaylik standartlari shakllantirilib, nazorat va baholash mexanizmi yo‘lga 
qo‘yilishi lozim.

Raqamlashtirish va axborot tizimlarini integratsiya qilish talab etiladi. Yo‘nalishlar, reyslar, chiptalar, axborot 
markazlari, fuqarolar uchun mobil ilovalar – bularning barchasi yagona platformada jamlanishi, turistlar uchun 
foydalanish oson bo‘lishi shart.

Mavjud vaziyatni baholash va yondashuvni muntazam qayta ko‘rib chiqish uchun ilmiy-tahliliy markazlar 
faoliyati kuchaytirilishi lozim. Universitetlar, tadqiqot institutlari va sohaviy agentliklar ishtirokida yillik reyting, 
tahlil va prognozlar asosida transport infratuzilmasini rivojlantirish strategiyalari ishlab chiqilishi maqsadga 
muvofiq.

Transport infratuzilmasiga faqat texnik masala sifatida emas, balki ichki turizm salohiyatini ochuvchi strategik 
kalit sifatida qarash zarur. Bu masalada uzoq muddatli, muvozanatli va innovatsion yondashuv bo‘lmas ekan, 
O‘zbekiston ichki turizm imkoniyatlaridan to‘liq foydalana olmaydi. Shuning uchun transport infratuzilmasini 
samarali boshqarish masalasi milliy iqtisodiy siyosatning ustuvor yo‘nalishlaridan biri sifatida qaralishi lozim.

